
	Anteproxecto de lei do emprendemento e da competitividade económica de Galicia

“Galicia Emprende”


	Título da Lei:

O CES considera que a denominación recollida no anteproxecto debería adecuarse ao seu obxecto, sinalado no Título I. O escaso contido de medidas directamente relacionadas coa competitividade económica de Galicia non xustifica a súa inclusión no título desta norma. Por outro lado, a inclusión do slogan “GALICIA EMPRENDE” non é propio do título dunha norma ou disposición legal como a que nos ocupa.
	Proxecto de lei do emprendemento e da competitividade económica de Galicia.
	CONSIDÉRASE A ELIMINACIÓN DO SLOGAN “GALICIA EMPRENDE”.

	
	Exposición de motivos:
O CES considera que para sustentar a motivación desta Lei, a exposición de motivos debería facer referencia fundamentalmente a fontes estatísticas oficiais, sen menoscabo do recoñecemento da calidade de fontes alternativas.

Na exposición de motivos debería salientarse o carácter emprendedor da comunidade galega, incluíndose unha mención especial ao valor que achega o emprendemento ao conxunto da sociedade. A partir desta consideración inicial resultaría conveniente que dende as distintas Administracións Públicas se potencie e facilite a iniciativa emprendedora.

O punto V da Exposición de motivos menciona a reestruturación e o emprendemento colectivo, así como o cooperativismo e a economía social liderada pola Rede Eusumo. En opinión do CES esta medida é demasiado específica como para recollerse na exposición de motivos da lei. Na nosa opinión, non debería facerse referencia a redes específicas xa que iso obrigaría a mencionar a totalidade das redes de referencia, que por outra parte poderían modificar a súa denominación polo que non sería aconsellable incorporar unha mención tan concreta ao texto do Anteproxecto.

No concernente ao seu punto VI, o anteproxecto sinala que as propostas deben manter un apoio integral ao emprendemento, establecendo varias fases. Sen embargo, nestas non se contempla a fase de peche ou quebra, sucesión, traspaso ou transmisión, nin menciona tampouco o que ten que ver coa cultura emprendedora (que si se recolle no obxecto da lei) e a detección e desenvolvemento de oportunidades.

No punto VII, ao referirse ao marco comunitario, sería conveniente unha mención ao Plan de Acción Europeo para o Emprendemento, enmarcado na Estratexia 2020.

Noutra orde de observacións, e tamén respecto ao ámbito europeo, sería oportuno incluír a referencia aos fondos estruturais comunitarios, por mencionar a orixe dos recursos que seguramente se utilizarán para o financiamento dalgunhas das actividades e iniciativas de apoio que se propoñen.

No punto X sinálase que o establecido na Lei se entende sen menoscabo do disposto noutras normas en materia laboral, educativa, e sobre Colexios profesionais. O CES considera que habería que incluír nestas referencias a lei 17/2008, de 29 de decembro, de participación institucional das organizacións sindicais e empresariais máis representativas de Galicia, pois a norma proxectada propón a creación dun novo órgano de carácter asesor e de participación institucional.

Finalmente, o CES entende que a exposición de motivos debería incluír unha alusión a que o anteproxecto de lei foi sometido ao preceptivo ditame do Consello Económico e Social de Galicia, incorporando para tal mención un parágrafo final.
	
	NON SE INTRODUCE ESTA MODIFICACIÓN

NON SE INTRODUCE ESTA MODIFICACIÓN

NON SE INTRODUCE ESTA MODIFICACIÓN
NON SE INTRODUCE ESTA MODIFICACIÓN

NON SE INTRODUCE ESTA MODIFICACIÓN

NON SE INTRODUCE ESTA MODIFICACIÓN

NON SE INTRODUCE ESTA MODIFICACIÓN

	Artigo 1. Obxecto.

1.Constitúe o obxecto da presente Lei a definición dun marco normativo específico na Comunidade Autónoma de Galicia que incentive a creación e implantación de empresas e o seu posterior desenvolvemento, a través da xeración de cultura emprendedora, a formación, a flexibilización dos trámites administrativos, a ampliación dos prazos de validez dos permisos e a introdución de instrumentos financeiros, servizosespecíficos as persoas emprendedorase incentivos fiscais; todo elo no ámbito das competencias que o Estatuto de Autonomía atribúe á Comunidade Autónoma. Así mesmo, desenvolve, pon en valor e regula a actividade do/a investidor/aparticular en proxectos de emprendemento.

2. Tamén é obxecto da presente Lei a regulación do réxime xurídico e dos instrumentos de intervención administrativa aplicables á instalación e apertura de establecementos e ao exercicio de actividades económicas e a regulación do réxime de comunicación previa administrativa para o exercicio de actividades e a realización de actos de uso do solo e do subsolo.
	Artigo 1. Obxecto.

Sen prexuízo do xa observado nas consideracións xerais acerca da materia contemplada neste artigo, o CES entende que o obxecto que se define neste artigo da Lei debería centrarse máis no fomento da actividade emprendedora e na creación de emprego, e non tanto na definición do marco normativo.
	Artigo 1. Obxecto.

1. Constitúe o obxecto desta lei a definición dun marco normativo específico na Comunidade Autónoma de Galicia que incentive a creación e implantación de empresas e o seu posterior desenvolvemento, a través da xeración de cultura emprendedora, a formación, a  flexibilización dos trámites administrativos, a ampliación dos prazos de validez dos permisos e a introdución de instrumentos financeiros, servizos específicos ás persoas emprendedoras e incentivos fiscais. Todo isto no ámbito das competencias que o Estatuto de autonomía lle atribúe á Comunidade Autónoma. Así mesmo, desenvolve, pon en valor e regula a actividade do investidor particular en proxectos de emprendemento.

2. Tamén é obxecto da presente lei a regulación do réxime xurídico e dos instrumentos de intervención administrativa aplicables á instalación e apertura de establecementos e ao exercicio de actividades económicas e a regulación do réxime de comunicación previa administrativa para o exercicio de actividades e a realización de actos de uso do solo e do subsolo. 
	NON SE INTRODUCE ESTA MODIFICACIÓN 



	Artigo 4. Excepcións.

Aos efectos do presente título non se considerarán persoas emprendedoras:

a) As persoas físicas con relación a aquelas actividades que se leven a cabo no ámbito de dirección e organización doutra persoa física ou xurídica. Singularmente, a presente Lei non será aplicable aos denominados traballadores/as autónomos/as dependentes, previstos no Capítulo III do Título II da Lei 20/2007, do 11 de xullo, reguladora do Estatuto do Autónomo.

f) No caso de sociedades unipersoais ou autónomos, non poderán ser considerados emprendedoras as persoas que ostenten a condición de socio único noutra empresa unipersoal ou que leven dados de alta no réxime de autónomos máis de 42meses.
	Artigo 4. Excepcións.

No que á letra a) se refire, e tendo en conta que o colectivo de Traballadores Autónomos Economicamente Dependentes pode considerarse como un colectivo necesitado dunha especial protección, a xuízo do CES é necesaria unha aclaración en relación á súa exclusión dado que non deixan de ter a consideración de autónomos no entanto non se incluíran no marco do Estatuto dos Traballadores como unha relación laboral de carácter especial.

No que atinxe ao apartado f), considérase que é necesario substituír a expresión “dados de alta” co obxectivo de que exista unha concordancia co establecido no artigo 5, apartados 2 e 4, que se refiren ao inicio da actividade emprendedora.
	Artigo 4. Excepcións.

Para os efectos deste título, non se considerarán persoas emprendedoras:

a) As persoas físicas con relación a aquelas actividades que se leven a cabo no ámbito de dirección e organización doutra persoa física ou xurídica. Singularmente, a presente lei non será aplicable aos denominados traballadores/as autónomos/as dependentes, previstos no capítulo III do título II da Lei 20/2007, do 11 de xullo, reguladora do Estatuto do autónomo. 
e) No caso de sociedades unipersoais ou persoas autónomas, non poderán ser consideradas emprendedoras as persoas que teñan a condición de socio ou socia único/a noutra empresa unipersoal ou que leven dados de alta no réxime de persoas autónomas máis de 42 meses.
	NON SE INTRODUCE A MODIFICACIÓN 
NON SE INTRODUCE A MODIFICACIÓN

	Artigo 6. Principios informadores.

As políticas públicas de promoción, protección, fomento e apoio da actividade emprendedora levaranse a cabo atendendo aos seguintes principios informadores.

f) Impulso do autoemprego, do emprendemento de base cooperativa, do emprendemento feminino, do asociacionismo e da colaboración empresarial.


	Artigo 6. Principios informadores.

Coa finalidade de incorporar, visibilizar e impulsar as distintas fórmulas da economía social e non só o “emprendemento de base cooperativa", o CES propón unha nova redacción do punto f) facendo referencia a outras formas de economía social:

“….do emprendemento de base cooperativa e outras fórmulas da Economía Social…”.


	Artigo 6. Principios informadores.

As políticas públicas de promoción, protección, fomento e apoio da actividade emprendedora levaranse a cabo atendendo aos seguintes principios informadores.

f) Impulso do autoemprego, do emprendemento de base cooperativa, do emprendemento feminino, do asociacionismo e da colaboración empresarial e outras fórmulas de economía social.
	INTRODÚCESE A MODIFICACIÓN ao final do apartado

	
	Capítulo III. Medidas de simplificación administrativa. 

(artigos 7-9)
O anteproxecto propón instrumentos pero non se concretan medidas en materia de simplificación e racionalización administrativa para todas aquelas persoas que van emprender unha actividade empresarial. Entre outros, deberían incorporarse ao texto algúns criterios que contribuirían sen dúbida a esta mellora:

· Substituír, cando sexa conveniente, as autorizacións por declaracións responsables ou comunicacións previas da persoa interesada.

· Reducir o número de trámites e os seus prazos, evitando as peticións de documentación ao administrado cando esta xa obre en poder da Administración ou que se poida conseguir a través do intercambio de datos con outras Administracións, sempre que no caso de datos de carácter persoal se conte co consentimento da persoa interesada.

· Eliminar a duplicidade de controis e axilizar a emisión de informes.

· Impulsar a tramitación telemática dos procedementos administrativos e fomentar o uso da administración electrónica entre cidadáns.

· Simplificar os procesos para a posta en marcha dunha actividade, integrando nun único procedemento a través de xanela única as diferentes tramitacións así como as solicitudes de medidas de apoio para a posta en marcha da actividade. 

· Utilizar unha linguaxe sinxela e clara para a cidadanía en procedementos, comunicacións, instancias, solicitudes e en xeral en calquera documento administrativo.

· Mellorar os procedementos administrativos de contratación pública mediante:

a)   Integración con outros sistemas de información de contratación pública, eliminando duplicidades de plataformas / rexistros nas distintas Administracións (sector público autonómico, entidades locais, universidades...). Consolidación progresiva da información relacionada coa actividade de contratación pública nun único sistema de información corporativo (Plataforma de contratación pública de Galicia).

b)   Creación dun Rexistro Único nos rexistros de entrada dos Concellos e que estes se encargasen do envío de documentación ás distintas administracións.

c)   Estandarización dos procesos de contratación das Unidades de Contratación dos distintos departamentos e organismos.

d)   Garantir o acceso público á información dos expedientes de contratación a través dunha única plataforma dixital.

e)   Redución progresiva do soporte papel. Implantación da contratación electrónica.

f)   Redución do tempo medio necesario para a tramitación completa dos expedientes de contratación. Fixación de prazos máximos para a tramitación dos procedementos de contratación.

g)   Regulación da figura do expediente persoal cidadán dixital (no que se inclúa información, documentación e trámites realizados polos cidadáns coas administracións, e ao que se podería acceder a medio do DNI dixital ou certificado dixital) ou cando menos a súa mención e posterior desenvolvemento regulamentario.

h)   Eliminación da verificación de poderes na fase de licitación, que só será esixible para quen resulte adxudicatario.

· Facilitar o acceso das persoas emprendedoras á normativa vixente da actividade a través dos soportes informáticos, así como a toda a información sobre os procedementos para o inicio, execución e conclusión dunha actividade emprendedora.

· Elaborar un índice estatístico de carga e simplificación administrativa para os emprendedores e as empresas, por parte do Instituto Galego de Estatística, en consonancia co formulado noutras comunidades autónomas que permitan a comparabilidade con outros territorios e a avaliación no tempo da eficacia das medidas de simplificación.
	
	NON SE INTRODICEN CAMBIOS NESTES ARTIGOS (tan só algunha expresión puntual)

	Artigo 7. Puntos de Activación Empresarial para persoas emprendedoras.

1.A administración xeral da Comunidade Autónoma de Galicia elaborará as propostas necesarias para unha progresiva redución de cargas administrativas soportadas polas empresas, incidindo principalmente na eliminación de trámites innecesarios e a presentación de documentos prescindibles co obxectivo de que a constitución de novas empresas en Galicia se poida realizar en menos de 24 horas.

2.Potenciarase a administración electrónica e o análise de xestións, permisos e licencias necesarias para axilizar toda a tramitación administrativa que leva aparellado o proceso de creación de empresas.  

3. De conformidade coa normativa básica do Estado e en colaboración coas demais administracións públicas, aadministración xeral da Comunidade Autónoma de Galicia directamente ou a través da entidade instrumental do sector público autonómico con competencias en materia de emprendemento, porán en funcionamento a Rede de Puntos de Activación Empresarial para persoas Emprendedoras.

4.Os Puntos de Activación Empresarial para persoas Emprendedoras Galegas terán as seguintes funcións:

a) Recibir as solicitudes de constitución de empresas, as comunicacións previas, as declaracións responsables e tramitar as altas provisionais de empresas.

b) Realizar as funcións de información e orientación que regulamentariamente se determinen.

c) Incentivar a celebración de convenios de colaboración ou participar nos que concerte a Administración do Estado, cos Rexistros da Propiedade, Consello Xeral do Notariado, Axencia Estatal de Administración Tributaria e Rexistros Mercantís, Rexistros de Cooperativas e o Rexistro de Sociedades Agrarias de Transformación.

d) Emitir, de acordo cos convenios que se subscriban coa Axencia Estatal de Administración Tributaria e cos Rexistros Mercantís, Rexistros de Cooperativas e rexistros administrativos, o certificado de rexistro provisional da denominación da empresa e o Número de Identificación Fiscal Provisional.

e) Cando se integren na Unidade Galicia Emprende, deberán prestar a asistencia prevista no artigo 8 seguinte.

f) Todas as demais funcións que regulamentariamente se determinen.

Artigo 8. Unidade Galicia Emprende.

1.A Administración xeral da Comunidade Autónoma de Galicia,directamente ou a través da entidade instrumental do sector público autonómico con competencias en materia de emprendemento, creará a Unidade Galicia Emprende como programa transversal de información, orientación e avaliación das persoas emprendedoras. 

2. Regulamentariamente estableceranse as condicións, características e composición da unidade, que poderá estar composta por todas as persoas e entidades con domicilio social e fiscal en Galicia que soliciten a adscrición á Unidade como axentes e cumpran as condicións que sexan regulamentariamente establecidas. 

3. A Unidade Galicia Emprende facilitarán o apoio ás persoas emprendedoras de xeito coordinado e con requirimentos comúns:

a) Calquera persoa física que requira atención e información para emprender será atendida cun  nivel estandarizado de atención e información.

b) As persoas emprendedoras serán dirixidas, en función do seu perfil e das características da súa idea ou proxecto, ao axente da Unidade Galicia Emprende idóneo para a atención e apoio nos seguintes pasos.

c) Cando a persoa física demande apoio ou formación previa para a maduración dunha idea empresarial ou para a elaboración do plan de empresa, a Unidade terá a obriga de coñecer e de ofrecerlle as posibilidades existentes, co gallo de que as súas necesidades sexan satisfeitas nun prazo non superior a 60 días naturais desde a súa demanda formativa.

d) Servizo de Avaliación de proxectos: cando un Emprendedor presente en calquera axente da Unidade Galicia Emprende un proxecto desenvolvido de empresa, o axente receptor deberá emitir un pre-informe de viabilidade nun prazo non superior a dez días naturais, pre-informe que será remitido á entidade instrumental do sector público autonómico con competencias en materia de emprendemento.  A entidade, nun prazo non superior a 20 días naturais desde a recepción do proxecto elaborará un informe que poderá ratificar o pre-informe emitido.  En caso de que o informe sexa positivo, acompañarase da orientación sobre apoios económico -financeiros públicos asignables ao proxecto así como dunha recomendación de itinerarios para a busca de apoio financeiro privado.
	Artigo 7. Puntos de Activación Empresarial para persoas emprendedoras.

Artigo 8. Unidade Galicia Emprende.

Tendo en conta que o obxectivo da elaboración de propostas é unha redución progresiva de cargas administrativas soportadas, o CES considera que, de cara a evitar duplicidades e/ou confusión ás persoas emprendedoras, os puntos de activación empresarial deberían integrarse na Unidade Galicia Emprende.

A lei sinala que a súa labor será a de información, asesoramento e avaliación, polo que deberían especificarse os medios persoais e orzamentarios dos que se disporá e non deixar para un desenvolvemento regulamentario posterior o establecemento das súas condicións, características e composición.
	Artigo 7. Puntos de Activación Empresarial para persoas emprendedoras.
1. A Administración xeral da Comunidade Autónoma de Galicia elaborará as propostas necesarias para unha progresiva redución de cargas administrativas soportadas polas empresas, incidindo principalmente na eliminación de trámites innecesarios e na presentación de documentos prescindibles co obxectivo de que a constitución de novas empresas en Galicia se poida realizar en menos de 24 horas.

2. Potenciarase a Administración electrónica e a análise de xestións, permisos e licenzas necesarios para axilizar toda a tramitación administrativa que comporta o proceso de creación de empresas.  

3. De conformidade coa normativa básica do Estado, e en colaboración coas demais administracións públicas, a Administración xeral da Comunidade Autónoma de Galicia, directamente ou a través da entidade instrumental do sector público autonómico con competencias en materia de emprendemento, porán en funcionamento a Rede de puntos de activación empresarial para persoas emprendedoras.  

4. Os puntos de activación empresarial para persoas emprendedoras galegas terán as seguintes funcións:

a) Recibir as solicitudes de constitución de empresas, as comunicacións previas e as declaracións responsables, e tramitar as altas provisionais de empresas.

b) Realizar as funcións de información e orientación que regulamentariamente se determinen.

c) Incentivar a celebración de convenios de colaboración ou participar naqueles que concerte a Administración do Estado cos rexistros da propiedade, Consello Xeral do Notariado, Axencia Estatal de Administración Tributaria e rexistros mercantís, rexistros de cooperativas e o Rexistro de Sociedades Agrarias de Transformación.

d) Emitir, de acordo cos convenios que se subscriban coa Axencia Estatal de Administración Tributaria e cos rexistros mercantís, rexistros de cooperativas e rexistros administrativos, o certificado de rexistro provisional da denominación da empresa e o número de identificación fiscal provisional.

e) Cando se integren na unidade Galicia Emprende, deberán prestar a asistencia prevista no artigo 8 seguinte.

f) Todas as demais funcións que regulamentariamente se determinen.
Artigo 8. Unidade Galicia Emprende.

1. A Administración xeral da Comunidade Autónoma de Galicia, directamente ou a través da entidade instrumental do sector público autonómico con competencias en materia de emprendemento, creará a unidade Galicia Emprende como programa transversal de información, orientación e avaliación das persoas emprendedoras. 

2. Regulamentariamente, estableceranse as condicións, características e composición da unidade, que poderá estar composta por todas as persoas e entidades con domicilio social e fiscal en Galicia que soliciten a adscrición á unidade como axentes e cumpran as condicións que sexan regulamentariamente establecidas. 

3. A unidade Galicia Emprende facilitará o apoio ás persoas emprendedoras de xeito coordinado e con requirimentos comúns:

a) Calquera persoa física que requira atención e información para emprender será atendida cun  nivel estandarizado de atención e información.

b) As persoas emprendedoras serán dirixidas, en función do seu perfil e das características da súa idea ou proxecto, ao axente da unidade Galicia Emprende idóneo para a atención e apoio nos seguintes pasos.

c) Cando a persoa física demande apoio ou formación previa para a maduración dunha idea empresarial ou para a elaboración do plan de empresa, a unidade terá a obriga de coñecer e de ofrecerlle as posibilidades existentes, para que as súas necesidades sexan satisfeitas nun prazo non superior a 60 días naturais desde a súa demanda formativa.

d) Servizo de avaliación de proxectos: cando se presente a calquera axente da unidade Galicia Emprende un proxecto desenvolvido de empresa, o axente receptor deberá emitir un preinforme de viabilidade nun prazo non superior a dez días naturais, preinforme que será remitido á entidade instrumental do sector público autonómico con competencias en materia de emprendemento.  A entidade, nun prazo non superior a 20 días naturais desde a recepción do proxecto, elaborará un informe que poderá ratificar o preinforme emitido.  En caso de que o informe sexa positivo, xuntarase a orientación sobre apoios económico-financeiros públicos asignables ao proxecto así como unha recomendación de itinerarios para a busca de apoio financeiro privado.


	NON SE INCORPORAN AS PROPOSTAS

	Capítulo IV. Medidas para facilitar o financiamento das persoas emprendedoras  (Artigos 10-13)


	Capítulo IV. Medidas para facilitar o financiamento das persoas emprendedoras (Artigos 10-13)

O CES considera necesario a eliminación da esixencia de garantía provisional para poder tomar parte nas licitacións. Asemade, no marco dos procedementos específicos para a compensación de débedas de natureza pública, cómpre facer efectivo que as empresas poidan solicitar a compensación das débedas que manteñan coa Administración cos créditos recoñecidos por esta ao seu favor por actos administrativos, xa teñan orixe tributaria ou non tributaria.
	Capítulo IV. Medidas para facilitar o financiamento das persoas emprendedoras (Artigos 10-13)


	

	Artigo 11. Investidor/a particular de apoio ao emprendemento.

1. Aos efectos desta Lei terá a condición de investidor/a particular de apoio ao emprendemento galego a persoa física ou agrupación sen personalidade xurídica de persoas físicas que leven a cabo un investimento entre 50.000 e 300.000 euros para financiar un proxecto empresarial que esta promovido por suxeitos aos que sexa de aplicación a presente Lei e cuxo domicilio ou sede a actividade se atope en Galicia.

2.A toma do capital do investidor/a particular de apoio ao emprendemento galego non poderá superar o 50 por 100 do capital da empresa participada.

3. A administración xeral da Comunidade Autónoma, por si mesma ou a través da entidade instrumental do sector público autonómico competente en materia de emprendemento potenciará aos/ás investidores/as particulares de apoio ao emprendemento pola súa capacidade de apoio económico e pola súa experiencia e achega de valor ás PEMEs participadas. Para poñer en valor todos os aspectos positivos do/a investidor/a particular, anualmente, e de acordo cos investidores, programaranse accións de difusión pública dos procesos de investimento e co-investimento realizados, con especial énfase no efecto exemplificador das dúas figuras, o emprendedor/a e o investidor/a particular.
	Artigo 11. Investidor/a particular de apoio ao emprendemento.

A xuízo do CES non debera establecerse un mínimo de investimento tan elevado (50.000 €) para facilitar tamén que proxectos con menor investimento poidan ter o apoio dun investidor particular.
	Artigo 11. Investidor particular de apoio ao emprendemento.

1. Para os efectos desta lei, terá a condición de investidor/a particular de apoio ao emprendemento galego a persoa física ou agrupación sen personalidade xurídica de persoas físicas que leven a cabo un investimento entre 50.000 e 300.000 euros para financiar un proxecto empresarial que estea promovido por suxeitos aos cales lles sexa de aplicación a presente lei e cuxo domicilio ou sede da actividade estea en Galicia.

2. A toma do capital do investidor/a particular de apoio ao emprendemento galego non poderá superar o 50 por 100 do capital da empresa participada.

3. A Administración xeral da Comunidade Autónoma, por si mesma ou a través da entidade instrumental do sector público autonómico competente en materia de emprendemento, potenciará os investidores e as investidoras particulares de apoio ao emprendemento pola súa capacidade de apoio económico e pola súa experiencia e achega de valor ás pemes participadas. Para poñer en valor todos os aspectos positivos desta figura, anualmente, e de acordo cos investidores, programaranse accións de difusión pública dos procesos de investimento e coinvestimento realizados, con especial énfase no efecto exemplificador das dúas figuras, o de persoa emprendedora e o de investidor ou investidora particular.
	NON SE CONSIDERA A PROPOSTA

	Artigo 15. Políticas activas da Xunta de Galicia no eido educativo

1. A administración xeral da comunidade autónoma, por sí mesma ou a través da entidade instrumental do sector público autonómico competente en materia de emprendemento desenvolverá e reforzará, no marco do vixente Plan de Emprendemento no Sistema Educativo, políticas de apoio ao emprendemento no ámbito educativo, incluído o universitario. As citadas medidas formularanse en coordinación coas que aprobe a Consellería competente en materia educativa e terán carácter prioritario no deseño das políticas de fomento do emprendemento.

2. Na execución do Plan de Emprendemento no Sistema Educativo fixarase como obxectivo prioritario o reforzamento das materias que teñan que ver coa dinámica da actividade emprendedora en todos os niveis educativos e o estímulo do talento emprendedor, a promoción dos valores da iniciativa persoal, a creatividade e o esforzo; igualmente promoverase o emprendemento feminino, o emprendemento colectivo e os valores e principios do cooperativismo e a economía social.

3.No ámbito de aplicación do Plan de Emprendemento no Sistema Educativo consolidarase a implementación de medidas nos ámbitos de actuación da sensibilización e motivación; capacitación emprendedora e empregabilidade e fomento e apoio da empresarialidade.


	Artigo 15. Políticas activas da Xunta de Galicia no eido educativo

Valórase positivamente a posta en marcha dun Plan de Emprendemento no sistema Educativo, sen prexuízo de incorporarse a un plan de apoio integral de conformidade co sinalado nas consideracións xerais.
	Artigo 15. Políticas activas da Xunta de Galicia no eido educativo

1. A Administración xeral da Comunidade Autónoma, por si mesma ou a través da entidade instrumental do sector público autonómico competente en materia de emprendemento, desenvolverá e reforzará, no marco do vixente Plan de emprendemento no sistema educativo, políticas de apoio ao emprendemento no ámbito educativo, incluído o universitario. As citadas medidas formularanse en coordinación coas que aprobe a consellería competente en materia educativa e terán carácter prioritario no deseño das políticas de fomento do emprendemento.

2. Na execución do Plan de emprendemento no sistema educativo fixarase como obxectivo prioritario o reforzamento das materias que teñan que ver coa dinámica da actividade emprendedora en todos os niveis educativos e o estímulo do talento emprendedor, a promoción dos valores da iniciativa persoal, a creatividade e o esforzo. Igualmente, promoveranse o emprendemento feminino, o emprendemento colectivo e os valores e principios do cooperativismo e da economía social.

3. No ámbito de aplicación do Plan de emprendemento no sistema educativo  consolidarase a implementación de medidas nos ámbitos de actuación da sensibilización e motivación, capacitación emprendedora e empregabilidade, e fomento e apoio da empresarialidade.
	MANTENSE O ARTIGO IGUAL QUE NO ANTEPROXECTO

	Artigo 16. Servizos de apoio

1. Coa finalidade de incrementar a supervivencia media dos proxectos empresariais en Galicia, a administración xeral da Comunidade Autónoma e a entidade instrumental do sector público autonómico competente en materia de promoción económica realizarán as seguintes medidas:

a) Impulsarán a xeración e coordinación de servizos ao emprendemento, tanto nas fases previas ao inicio da actividade empresarial como na consolidación e crecemento nos primeiros anos de vida.

b) Activarán, directa ou indirectamente, un conxunto de instrumentos de apoio para as distintas fases e situacións dos proxectos emprendedores, coordinando os existentes, dispostos por outros axentes territoriais, e evitando as posibles duplicacións ou solapamentos de servizos.
c) Poñeranse ao servizo do emprendemento en Galicia obradoiros e cursos de formación empresarial para a maduración de ideas e proxectos, apoios individualizados para a elaboración e análise dos plans de empresa, consultas para a selección da forma xurídica e soporte ás xestións e tramitacións necesarias para a posta en marcha.

2. Logo de iniciarse as actividades empresariais, coordinaranse distintos servizos de soporte inicial de consolidación, como a dinamización e aproveitamento de redes de mentores, servizos específicos de apoio á profesionalización e desenvolvemento estratéxico e de diagnose e apoio á expansión de mercados e internacionalización.
	Artigo 16. Servizos de apoio

O CES considera que a redacción proposta é restritiva e que o seu contido debería ampliarse facendo referencia tamén á consolidación dos proxectos empresariais. Isto favorecería a creación dun tecido empresarial sólido que permita ás distintas iniciativas ser máis competitivas e xerar emprego.

Sería conveniente a definición dunha Plataforma do Emprendedor que teña como obxectivo agrupar en Rede toda a información que poida ser de utilidade ás persoas emprendedoras, e en concreto aquela relativa aos recursos financeiros aos que poida acceder.
	Artigo 16. Servizos de apoio

1. Coa finalidade de incrementar a supervivencia media dos proxectos empresariais en Galicia, a Administración xeral da Comunidade Autónoma e a entidade instrumental do sector público autonómico competente en materia de promoción económica realizarán as seguintes medidas:

a) Impulsarán a xeración e coordinación de servizos ao emprendemento, tanto nas fases previas ao inicio da actividade empresarial como na consolidación e crecemento nos primeiros anos de vida.

b) Activarán, directa ou indirectamente, un conxunto de instrumentos de apoio para as distintas fases e situacións dos proxectos emprendedores, coordinando os existentes, dispostos por outros axentes territoriais, e evitando as posibles duplicacións ou solapamentos de servizos.

c) Poñeranse ao servizo do emprendemento en Galicia obradoiros e cursos de formación empresarial para a maduración de ideas e proxectos, apoios individualizados para a elaboración e a análise dos plans de empresa, consultas para a selección da forma xurídica e soporte ás xestións e tramitacións necesarias para a posta en marcha.

2. Logo de iniciarse as actividades empresariais, coordinaranse distintos servizos de soporte inicial de consolidación, como a dinamización e o aproveitamento de redes de mentores, servizos específicos de apoio á profesionalización e desenvolvemento estratéxico e de diagnose e apoio á expansión de mercados e internacionalización.
	NON SE INCORPORAN AS PROPOSTAS

	Artigo 18. Apoio a proxectos innovadores ou con proxección internacional.

1. As medidas económicas de apoio ao emprendemento previstas na presente Lei serán de aplicación preferente aos proxectos que teñan a condición de especialmente innovadores ou aqueles con vocación de internacionalización.

2.Considéranse proxectos innovadores aqueles que teñan como obxectivo principal a aplicación de desenvolvementos tecnolóxicos no ámbito produtivo, de novo coñecemento aplicado, de resultados do avance científico e de I+D+i, ou nos cales a presenza de elementos intanxibles xeradores de valor sexa especialmente importante.

3.Considéranse proxectos con proxección internacional aquelas iniciativas que prevén desde o inicio a comercialización das súas producións nos mercados internacionais.

4. A Consellería competente en materia de Economía, a través dos diversos organismos adscritos a esta, avaliará, por solicitude daspersoas interesadas, os proxectos que se lle presenten e, de xeito motivado, asignará a condición de proxecto innovador ou de proxección internacional aos que reúnan os requisitos expresados nos parágrafos anteriores.


	Artigo 18. Apoio a proxectos innovadores ou con proxección internacional.

Con independencia do xa observado nas consideracións xerais en relación a este capítulo VIII, o CES considera que non existe concordancia entre o título do capítulo e o contido dos artigos 17 e, especialmente, 18, dado que non aparece ningunha medida de fomento dos ámbitos específicos.

A maiores, sería conveniente aclarar como se vai articular a cualificación de proxectos innovadores con outras xa existentes como a de IEBT's.
	Artigo 18. Apoio ao emprendemento no medio rural e a proxectos innovadores ou con proxección internacional.
1. As medidas económicas de apoio ao emprendemento previstas na presente lei serán de aplicación preferente aos proxectos de emprendemento no medio rural e aos proxectos que teñan a condición de especialmente innovadores ou a aqueles con vocación de internacionalización.

2. Considéranse proxectos de emprendemento no medio rural as iniciativas de creación de empresa fóra dos núcleos urbanos, é dicir, as iniciativas que se localicen en núcleos de poboación inferior aos 10.000 habitantes.

3. Considéranse proxectos innovadores aqueles que teñan como obxectivo principal a aplicación de desenvolvementos tecnolóxicos no ámbito productivo, de novo coñecemento aplicado, de resultados do avance científico e de I+D+i, ou nos cales a presenza de elementos intanxibles xeradores de valor sexa especialmente importante.

4. Considéranse proxectos con proxección internacional aquelas iniciativas que prevén desde o inicio a comercialización das súas producións nos mercados internacionais.

5. A consellería competente en materia de economía, a través dos diversos organismos adscritos a ela, avaliará, por solicitude das persoas interesadas, os proxectos que lle presenten e, de xeito motivado, asignará a condición de emprendemento rural, proxecto innovador ou de proxección internacional aos que reúnan os requisitos expresados nos parágrafos anteriores. 
	MODIFÍCASE O TÍTULO DO ARTIGO ENGADINDO “AO EMPRENDEMENTO NO MEDIO RURAL”

NON SE INTRODUCE A PROPOSTA DE ENGADIR MEDIDAS DE FOMENTO
NON SE TEN EN CONTA ESTA PROPOSTA.

	Capítulo IX. Consello Galego de Economía e Competitividade.

(artigos 19 ao 22)


	Capítulo IX. Consello Galego de Economía e Competitividade.

(artigos 19 ao 22)

A xuízo do CES, só ten sentido a creación do Consello Galego de Economía e Competitividade se acota os seus fins e funcións ás propias do emprendemento, por canto a meirande parte das funcións previstas no anteproxecto poden ser desenvolvidas polo Consello Económico e Social de Galicia, ao estar xa contempladas na súa lei de creación (Lei 6/1995, de 28 de xuño), e polos tres Consellos cuxa supresión prevé o anteproxecto: Consello Galego de Industria, Consello Galego de Minería e Consello Galego de Comercio, Consellos que entendemos deberían seguir desenvolvendo a súa función.
	
	NON SE PRODUCEN MODIFICACIÓNS NESTE CAPÍTULO IX.

	Artigo 23. Supresión da licenza municipal de actividade.

1.No ámbito da Comunidade Autónoma de Galicia suprímese con carácter xeral a necesidade de obtención de licenza municipal de actividade, apertura ou funcionamento para a instalación, implantación ou  exercicio de calquera actividade económica, empresarial, profesional, industrial ou comercial. 

2. Os concellos velarán polo cumprimento dos requisitos aplicables segundo a lexislación correspondente, para o cal comprobarán, controlarán e inspeccionarán as actividades.
	Artigo 23. Supresión da licenza municipal de actividade.
Considérase positiva a regulación da comunicación previa que ven a substituír con carácter xeral a licenza municipal de actividade, co fin de eliminar trabas e obstáculos administrativos e burocráticos, que retarden ou impidan o inicio de novas actividades.
	Artigo 23. Supresión da licenza municipal de actividade.
1. No ámbito da Comunidade Autónoma de Galicia suprímese con carácter xeral a necesidade de obtención de licenza municipal de actividade, apertura ou funcionamento para a instalación, implantación ou  exercicio de calquera actividade económica, empresarial, profesional, industrial ou comercial. 

2. Os concellos velarán polo cumprimento dos requisitos aplicables segundo a lexislación correspondente, para o cal comprobarán, controlarán e inspeccionarán as actividades. 
	

	Artigo 24. Comunicación previa.

1. Con carácter previo ao inicio da actividade ou da apertura do establecemento e, no seu caso, para o inicio da obra ou instalación que se destine especificamente  a unha actividade e cunha antelación mínima de 15 días hábiles á data prevista para levar a cabo as actuacións sinaladas, os/as interesados/as presentarán ante o concello respectivo comunicación previa na que porán en coñecemento da administración municipal os seus datos identificativos e achegarán a seguinte documentación acreditativa dos requisitos esixibles para o exercicio da actividade ou para o inicio da obra e instalación:

a) Memoria explicativa da actividade que se pretende realizar  coa manifestación expresa do cumprimento de todos os requisitos técnicos e administrativos.

b) Xustificante de pagamento dos tributos municipais.

c) Declaración de que se cumpren con todos os requisitos para o exercicio da actividade e de que os locais e instalacións reúnen as condicións de seguridade, salubridade e as demais previstas no planeamento urbanístico.

d) Proxecto e documentación técnica que resulte esixible segundo a natureza da actividade ou instalación.

e) A autorización ou declaración ambiental que proceda.

f) As autorizacións e informes sectoriais que fosen preceptivos xunto coa manifestación expresa de que se conta con todos os necesarios para o inicio da obra, instalación ou actividade.

2. Dentro dos quince días hábiles seguintes á comunicación o concello poderá requirir a subsanación das deficiencias que presente a documentación e adoptar, motivadamente, as medidas provisionais que entenda oportunas para evitar toda alteración da realidade en contra da ordenación urbanística aplicable, comunicándoas ao interesado por calquera medio que permita acreditar a súa recepción.

3. Se para o desenvolvemento da actividade é precisa a realización dunha obra, a documentación anterior presentarase coa comunicación previa prevista na normativa urbanística ou coa solicitude de licenza de obra, se proceder. Logo de rematar a obra, presentarase comunicación previa para o inicio da actividade coa antelación sinalada no apartado 1 do presente artigo.

4.Sométese tamén ao réxime de comunicación previa o cambio de titularidade das actividades e instalación, debendo o novo titular comunicalo por escrito ao concello.
	Artigo 24. Comunicación previa.
O CES considera que é necesaria unha nova redacción deste artigo co obxectivo de evitar redundancias, eliminar repeticións e tender cara unha maior simplificación administrativa. 

A modo de exemplo, a letra a) do primeiro apartado deste artigo menciona "...coa manifestación expresa do cumprimento de todos os requisitos técnicos e administrativos", entendendo que debería abondar coa declaración regulada na letra c).
	Artigo 24. Comunicación previa.
1. Con carácter previo ao inicio da actividade ou da apertura do establecemento e, de ser o caso, para o inicio da obra ou instalación que se destine especificamente a unha actividade e cunha antelación mínima de 15 días hábiles á data prevista para levar a cabo as actuacións sinaladas, os/as interesados/as presentarán ante o concello respectivo comunicación previa na cal poñerán en coñecemento da Administración municipal os seus datos identificativos e achegarán a seguinte documentación acreditativa dos requisitos exixibles para o exercicio da actividade ou para o inicio da obra e instalación:

a) Memoria explicativa da actividade que se pretende realizar, coa manifestación expresa do cumprimento de todos os requisitos técnicos e administrativos.

b) Xustificante de pagamento dos tributos municipais.

c) Declaración de que se cumpren todos os requisitos para o exercicio da actividade e de que os locais e instalacións reúnen as condicións de seguridade, salubridade e as demais previstas no planeamento urbanístico.

d) Proxecto e documentación técnica que resulte exixible segundo a natureza da actividade ou instalación.

e) A autorización ou declaración ambiental que proceda.

f) As autorizacións e os informes sectoriais que sexan preceptivos, xunto coa manifestación expresa de que se conta con todos os necesarios para o inicio da obra, instalación ou actividade.
2. Dentro dos quince días hábiles seguintes ao da comunicación, o concello poderá requirir a emenda das deficiencias que presente a documentación e adoptar, motivadamente, as medidas provisionais que entenda oportunas para evitar toda alteración da realidade en contra da ordenación urbanística aplicable, e comunicaraas por calquera medio que permita acreditar a súa recepción.

3. Se para o desenvolvemento da actividade é precisa a realización dunha obra, a documentación anterior presentarase coa comunicación previa prevista na normativa urbanística ou coa solicitude de licenza de obra, se proceder. Logo de rematar a obra, presentarase comunicación previa para o inicio da actividade coa antelación sinalada no punto 1 deste artigo.

4. Sométese tamén ao réxime de comunicación previa o cambio de titularidade das actividades e instalación, e deberá comunicalo por escrito ao concello quen exerza a nova titularidade.
	NON SE INTRODUCE A MODIFICACIÓN

	Artigo 27. Modificacións das actividades.

1. Os titulares das actividades están obrigados a garantir que os seus establecementos manterán as mesmas condicións que tiñan cando estas foron iniciadas, así como tamén adaptar as instalacións, as novas condicións que posteriores normativas establezan.

2. Os titulares das actividades están obrigados a comunicar ao órgano competente, cando se produza, calquera cambio relativo ás condicións ou as características da actividade ou do establecemento.

3.Será en todo caso necesaria unha nova comunicación previa cumprindo os requisitos do artigo 27 da presente Lei nos casos de  modificación da clase de actividade, cambio de emprazamento, reforma substancial dos locais, instalacións ou  calquera cambioque implique unha variación que afecte a seguridade, salubridade ou perigosidade do establecemento.
	Artigo 27. Modificacións das actividades.
No seu número 2 este precepto obriga a comunicar ao órgano competente “calquera cambio relativo ás condicións ou ás características da actividade ou do establecemento”. En opinión do CES, debera concretarse que se entende por “calquera cambio” por canto no seu apartado 3 xa se establece cando é necesaria unha nova comunicación (con  cumprimento dos requisitos do art.º 24).
	Artigo 27. Modificacións das actividades.
1. Quen exerza a titularidade das actividades debe garantir que os seus establecementos manterán as mesmas condicións que tiñan cando estas foron iniciadas, así como tamén adaptar as instalacións ás novas condicións que posteriores normativas establezan.

2. Quen exerza a titularidade das actividades debe comunicar ao órgano competente, cando se produza, calquera cambio relativo ás condicións ou ás características da actividade ou do establecemento. 

3. Será, en todo caso, necesaria unha nova comunicación previa, en cumprimento dos requisitos do artigo 27 desta lei, nos casos de  modificación da clase de actividade, cambio de localización, reforma substancial dos locais, instalacións ou  calquera cambio que implique unha variación que afecte a seguridade, salubridade ou perigosidade do establecemento.
	NON SE INTRODUCE A PROPOSTA

	Artigo 49. Infraccións graves.

Considéranse como infraccións graves as seguintes:

1. Abrir un establecemento e levar a cabo actividades, ou realizar modificacións, sen efectuar a comunicación previa ou dispoñer das licenzas ou autorizacións oportunas, ou incumprir as súas condicións, se non supón un risco grave para as persoas ou os bens.

2. A inexactitude ou omisión de carácter esencial nos datos obxecto de comunicación previa, licenza ou autorización.

3. Incumprir as medidas e condicións de seguridade e hixiene establecidas na normativa urbanística e de edificación, así como aquelas específicas recollidas na comunicación previa ou nas correspondentes licenzas ou autorizacións, ou derivadas de inspeccións, cando iso non supoña un grave risco para a seguridade das persoas ou bens, e sempre que non sexa constitutivo de infracción falta moi grave.

4. O mal estado dos establecementos, instalacións e servizos que non supoña un grave risco para a seguridade do público e executantes.

5.  A comisión no prazo dun ano de máis de dúas infraccións cualificadas como leves por resolución firme en vía administrativa.

6. Non colaborar no exercicio das funcións de inspección.
	Artigo 49. Infraccións graves.
En coherencia co exposto na consideración particular correspondente ao artigo 27.- “Modificacións das actividades”, na nosa opinión é excesivo considerar como infracción grave a falta de comunicación dunha modificación cando iso “non supón un risco grave para as persoas ou os bens”.


	Artigo 49. Infraccións graves.

Considéranse infraccións graves as seguintes:
1. Abrir un establecemento e levar a cabo actividades, ou realizar modificacións, sen efectuar a comunicación previa ou sen dispoñer das licenzas ou autorizacións oportunas, ou incumprir as súas condicións, se non supón un risco grave para as persoas ou os bens.

2. A inexactitude ou omisión de carácter esencial nos datos obxecto de comunicación previa, licenza ou autorización.

3. Incumprir as medidas e condicións de seguridade e hixiene establecidas na normativa urbanística e de edificación, así como aquelas específicas recollidas na comunicación previa ou nas correspondentes licenzas ou autorizacións, ou derivadas de inspeccións, cando iso non supoña un grave risco para a seguridade das persoas ou bens, e sempre que non sexa constitutivo de infracción moi grave.

4. O mal estado dos establecementos, instalacións e servizos que non supoña un grave risco para a seguridade do público e executantes.

5.  A comisión, no prazo dun ano, de máis de dúas infraccións cualificadas como leves por resolución firme en vía administrativa.

6. Non colaborar no exercicio das funcións de inspección.
	NON SE TEN EN CONTA A CONSIDERACIÓN


	Disposición derradeira primeira. Modificación do texto refundido das disposicións legais da Comunidade Autónoma de Galicia en materia de tributos cedidos polo Estado, aprobado polo Decreto lexislativo 1/2011, do 28 de xullo.


	Disposición derradeira (sic) primeira. Modificación do texto refundido das disposicións legais da Comunidade Autónoma de Galicia en materia de tributos cedidos polo Estado, aprobado polo Decreto lexislativo 1/2011, do 28 de xullo.

O CES considera que os límites das deducións e reducións fiscais por investimento deberían ser maiores de sorte que efectivamente se fomente o investimento por parte das persoas emprendedoras. Neste senso, e en relación ao imposto de sucesións e doazóns, os requisitos para poder aplicar as reducións previstas limitan a súa aplicación.

No que atinxe á obriga de que se conte como mínimo con dúas persoas contratadas por conta allea a xornada completa, o CES entende que esta medida deixa fóra ao colectivo dos autónomos, obviando que cando unha persoa se constitúe como empresario individual, xa está a crear o seu propio posto de traballo.
	Disposición derradeira primeira. Modificación do texto refundido das disposicións legais da Comunidade Autónoma de Galicia en materia de tributos cedidos polo Estado, aprobado polo Decreto lexislativo 1/2011, do 28 de xullo.


	AUMENTA O LÍMITE NO CASO DAS DEDUCIÓNS POR INVESTIMENTO NA ADQUISICIÓN DE AC- CIÓNS OU PARTICIPA- CIÓNS SOCIAIS EN ENTIDADES NOVAS OU DE RECENTE CREA- CIÓN E O SEU FINAN- CIAMENTO.
O RESTO PERMANECEN IGUAL.
INTRODÚCESE A SE- GUINTE MODIFICACIÓN 

“Debe contar, como mínimo, cunha persoa ocupada ...”

	Disposición derradeira sexta. Habilitación normativa.

1. Autorízase ao Consello da Xunta de Galicia para ditar as disposicións para o desenvolvemento regulamentario da presente Lei. No prazo de seis meses a Xunta de Galicia aprobará un regulamento único que estableza o réxime xurídico e o procedemento de intervención administrativa das actividades obxecto da presente Lei.

2. Facúltase á Xunta de Galicia para que, mediante Decreto, poda modificar os Anexos desta Lei coa finalidade de adaptalo á normativa aplicable e aos requirimentos ambientais ou de carácter técnico.

3. Facúltase á persoa titular da Consellería de Economía e Industria a que, mediante Orde publicada no Diario Oficial de Galicia, aprobe un modelo de comunicación previa ao exercicio da actividade ou para o inicio da obra e instalación naqueles concellos da Comunidade Autónoma de Galicia que no teñan aprobadas ordenanzas municipais. 


	Disposición derradeira (sic) sexta. Habilitación normativa.

O CES considera que deberían establecerse prazos concretos para o desenvolvemento regulamentario concernente a todos os aspectos que regula esta Lei.
	Disposición derradeira sexta. Habilitación normativa.

1. Autorízase o Consello da Xunta de Galicia para ditar as disposicións para o desenvolvemento regulamentario da presente lei. No prazo de seis meses, a Xunta de Galicia aprobará un regulamento único que estableza o réxime xurídico e o procedemento de intervención administrativa das actividades obxecto desta lei.

2. Facúltase a Xunta de Galicia para que, mediante decreto, poida modificar os anexos desta lei coa finalidade de adaptalos á normativa aplicable e aos requirimentos ambientais ou de carácter técnico.

3. Facúltase a persoa titular da Consellería de Economía e Industria para que, mediante orde publicada no Diario Oficial de Galicia, aprobe un modelo de comunicación previa ao exercicio da actividade ou para o inicio da obra e instalación naqueles concellos da Comunidade Autónoma de Galicia que non teñan aprobadas ordenanzas municipais. 
	NON SE CONSIDERA A PROPOSTA

	Disposición derradeira sétima. Lei de orzamentos.
As leis de orzamentos xerais da Comunidade Autónoma de Galicia poderán modificar as disposicións contidas nesta Lei.


	Disposición derradeira (sic) sétima. Lei de orzamentos.

A previsión de modificación de calquera das disposicións contidas nesta Lei, ao traveso das leis de orzamentos xerais da Comunidade Autónoma de Galicia, ten difícil encaixe legal. Enténdese que deberían concretarse cales disposicións poden ser modificadas mediante ese procedemento, limitándose a aquelas que garden unha directa relación cos ingresos ou gastos do sector público.
	Disposición derradeira sétima. Lei de orzamentos.

As leis de orzamentos xerais da Comunidade Autónoma de Galicia poderán modificar as disposicións contidas nesta lei.


	NON SE MODIFICA O TEXTO

	
	OUTRAS CONSIDERACIÓNS 

O CES considera que o texto do anteproxecto debería someterse a unha corrección lingüística para subsanar diversos erros. Entre eles, débese sinalar o frecuente uso das barras para resolver a linguaxe de xénero, opción que a propia Xunta de Galicia nas súas recomendacións oficiais aconsella exclusivamente para redactar formularios. 
Igualmente, o anteproxecto incorpora oito disposicións “derradeiras” que deberían denominarse disposicións finais, para non contradicir a definición que do termo derradeira fai a Real Academia Galega.


	
	INTRODÚCENSE AS MODIFICACIÓNS TAN SÓ PARCIALMEMTE 

NON SE INTRODUCEN AS MODIFICACIÓNS


